
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৬
দারোগার দপ্তর, ৩৩ম সংখ্যা।




হাঁটিয়া গমন করিবেন। কেহ দমদমা, কেহ বারাকপুর, কেহ বারাসত-অভিমুখে গমন করিবেন। কেহ ডায়মণ্ডহারবার গমন করিয়া জাহাজ সকল দেখিবেন, কেহ সেইস্থান হইতে স্থলপথে কলিকাতায় আসিবেন, কেহ বা কলিকাতা হইতে স্থলপথে সেইস্থানে যাইবেন। কেহ নৌকা, কেহ ‘ষ্টীমলঞ্চ’ লইয়া ভাগীরথী বাহিয়া উত্তরে, কেহ বা দক্ষিণে গমন করিবেন। কেহ বা কিনারায় কিনারায় গমন, কেহ বা প্রত্যাগমন করিবেন। কেহ বা কলিকাতার ষ্টীমার সকল, কেহ বা পান্সি সকল দেখিবেন; কেহ বা উলুবেড়িয়ায়, কেহ গেঁয়োখালিতে অবস্থান করিবেন। কেহ বা হাবড়ার গৃহে গৃহে, কেহ বা কলিকাতার বাড়ীতে বাড়ীতে অনুসন্ধান। করিবেন; আর কেহ কেহ বা কলিকাতার চতুঃপার্শ্বের প্রত্যেক গ্রামে গ্রামে খুঁজিবেন। এই আদেশ পাইয়া সকলেই চলিয়া গেলেন। কে বল বাকি থাকিলাম ‘আমি’। আমার উপর কোন আদেশ হইল না দেখিয়া ভাবিলাম,—‘হয় ত অন্য কোন কর্ম্ম আছে, এই নিমিত্ত আমিই অবশিষ্ট থাকিলাম—আমাকে বোধ হয়, এই অনুসন্ধানে গমন করিতে হইবে না।’ ক্ষণকালের জন্য আমি এইরূপ ভাবিতেছি, এমন সময় সাহেব আমাকে কহিলেন,—“আমিও এই অনুসন্ধানে বহির্গত হইতেছি। যদি তুমি ইচ্ছা কর, তাহা হইলে আমার সহিত যাইতে পার, কিম্বা যদি তুমি একাকী তোমার ইচ্ছানুযায়ী অন্য কোন স্থানে গমন করিতে ইচ্ছা কর, সেখানেও যাইতে পার। স্থূল কথা, পলাতকদিগের সন্ধান করা চাই।” এই কথা শুনিয়া আমি সাহেবকে

